
Cai Tswj 6.09

HUMAN IMMUNODEFICIENCY VIRUS (HIV) INFECTION

Keeb Kwm
Tsim ua cai 3-27-91; khu 8-14-91; leeg tas zoo siv 3-29-95; khu dlua 6-30-99, 6-23-05
Lug npog dlhau lug
Cai Tswj  GBEA, ua ntej May 1995; Cai Tswj 7.07, May 1995-August 1996

Muab xuv yog cai
W.S. 146.025; Section 504 Rehabilitation Act; Title II of the Americans with Disabilities Act; Individuals with Disabilities Education Act (IDEA)
Nug yog cai

Sis pauv xuv
Admin. Proc.
6.09
Human Immunodeficiency Virus (HIV) Infection

(1)
Taag nrho

(a)
Milwaukee Public Schools (MPS) yuav tsum siv zug tiv thaiv miv nyuas kheeb hab kev kaaj sab los loov cov nyob huv peb kev saib xyuas, hab puab cov tsev neeg, cov ua num, hab lub zog. MPS yuav tsum koom teg nrug cov saib kev noj qaab haus huv lug tsaa lub hom phaj nuav.

(b)
Muaj pov thawj khov heev tas kev sis kis tug mob Human Immunodeficiency Virus (HIV) huv tsev kawm ntawv mas muaj tsawg heev yog peb taug cov cai. Tug tuab neeg (miv nyuas kawm ntawv los tug laug) kws muaj mob voog HIV los paub tas muaj tug mob Acquired Immunodeficiency Syndrome (AIDS) lawm es tuaj rua huv tsev kawm ntawv los nwg tug mob yuav tsi ca le kis rua lwm tug.

(2)
Tug miv nyuas kawm ntawv

(a)
Tug miv nyuas muaj voog paug HIV los muaj cai tuaj kawm ntawv tuab yaam, muaj cai tau txais kev paab, hab koom kev kawm txhua yaam le lwm tug hab yuav tsum saib nwg raws le tuab tug cai thoob plawg. Voog paug HIV yuav tsum txhob muab lug ua chaw khuam kev muab num, saib dlej ua ntu, los koom tej num huv tsev kawm los lwm yaam num muaj nyob tsev kawm ntawv ntog aav.

(b)
Cov num tswv yuav tsum tsom xaam kev nkaag tuaj kawm ntawv ntawm cov miv nyuas kws paub tas muaj voog paug HIV raws nwg tug kheej hab raws cov cai hab txheej txheem tsim tsaa lug paab cov miv nyuas muaj mob los cev tsi zoo yog tas tau. Tug txav txim sab yuav tsum nug tug miv nyuas tug kws khu mob hab nam txiv los tug saib miv nyuas, mov tug kawm hab nwg tsev neeg txuj cai zais moo, hab tsom xaam qhov chaw kawm yog ho muaj kev hloov raws tug mob kws yuav tau paab.

(c)
Txhua xyoo, cov num tswv yuav tau tshaaj tawm rua cov kawm, nam txiv/cov saib, hab cov ua num huv tsev qha ntawv txug tug cai hab txheej txheem has txug mob voog paug HIV hab yuav tsum qheb kev rua kuas muaj kev sis thaam.

(d)
Xuv xim txug tug cai rua mob voog HIV hab tej txheej txheem yuav tsum muaj nyob rua huv kev sis xaa moo rua cov nam txiv/saib miv nyuas.

(3)
Cov laug

(a)
"Ib tug laug" txhais tas yog tug xib fwb, hauv num, ua noj haus, los lwm yaam, hab lwm tug tuab neeg muaj num huv tsev kawm ntawv, tsi has tas tau nyaj nub nyaj hli los tsi tau.

(b)
Cov laug muaj mob voog paug HIV nyob huv MPS tej chaw ua num yuav tsum tsi raug cais tawm kev ua num los nwg lub luag num vim qhov nwg muaj mob voog paug HIV.

(c)
Cov laug muaj mob voog paug HIV nyob huv MPS tej chaw ua num tseem yuav tsum ua num raws le nwg feem cuam hab nwg lub luag num tsuav yog nwg txaus sab hab tseem ua tau. Tsuas yog tas puab yuav tsum khu puab tug kheej. Yog tas ib tug laug twg kws muaj mob voog HIV ua num huv MPS xaav tas ca qha nwg tug mob HIV rua cov thawj, los cov xuv ntawd yuav tsum tsi pub paim hab txob muab nthuav ntxiv lawm los muab siv ua chaw rhu nwg tawm num los lwm yaam kev cais.

(d)
Yog MPS lub hauv paug ho muaj kev khuam sab txug kev tiv thaiv, kev ua num, los lwm yaam luag num ntawm cov laug muaj mob voog paug HIV, MPS lub hauv paug hu tau rua Milwaukee Health Department Medical Director los MPS Department of Human Resources Director thov tswv yim los saab laaj. Yuav tsum tsi pub qha ib tug laug muaj mob voog paug HIV rua leej twg le.

(4)
Zais

(a)
 Raws cai, cov kawm ntawv, cov tsev neeg, hab cov ua num tsi taag yuav qha tas puab muaj mob voog paug HIV rua ib tug twg huv koom txoos.

(b)
Txhua tug ua num huv MPS yuav tsum zais cov xuv txug kev muaj mob voog paug HIV ntawm ib tug kawm ntawv twg. Hlaa cov cai zais nuav yuav raug qhuab nthuag, txhum plaub, hab/los raug fooj.

(c)
Tsi pub tshaaj ib qhov xuv txug ib tug kawm qhov mob voog HIV rua ib tug tuab neeg twg los lub koom hum twg yaam tsi tau ntawv ntawm los qha rua tsev tu plaub, kws muaj ntawv, kes npe, hab pum zoo ntawm tug tuab neeg 14 xyoo rua sau, los nam txiv los tug saib ntawm tug 14 xyoo rua huv. Dlaim ntawv yuav tsum muaj tug tuab neeg yuav txais lub npe hab lub khoom tshwm tshaaj tawm.

(d)
Tej ntawv txhua yaam, los loov ntawv yuav tshuaj, lug sau huv rooj saab laaj, txheej txheem, sis hu xuv tooj, ntawv tso cai, hab lwm yaam kws txuam yuaj rua tug miv nyuas kev mob voog paug HIV, yuav tsum txhob muab tso xyaw rua tsev qha ntawv cov kuas yuav tsum tso rua ib qhov zoo chaw, xauv rua huv principal chaav.

(e)
Kev nrug tug neeg muaj mob voog paug HIV thaam tsuas pub tug tau ntawv tso cai lug ntawm tug miv nyuas ntawd nam txiv/tug saib miv nyuas los tug miv nyuas 14 xyoo rov sau. Kev sis thaam yuav tsum nyob rua qhov chaw ib caag, kws tsi muaj tuab neeg laug hab hluas loj xov.

(f)
Kev saib tug miv nyuas noj tshuaj rua haaj mob HIV yuav tsum zais kuas zoo tsi pub kuas muaj lug tshwm txug tug miv nyuas tug mob HIV.

(5)
Kev tswj tug mob voog

(a)
MPS qhov Blood-Borne-Pathogen Plan los cov ua num yuav tsum saib kuas zoo txhua txhua zag kws muaj ib tug lu ntsaav hab lwm yaam kua faaj siv (kev ceev faaj thoob plawg).

(b)
Tug principal yuav tsum qee caij saib qhov Blood-Borne Pathogen Plan txhua xyoo nrug nwg cov neeg ua num. Yog tug principal/MPS cov thawj coj feem cuam npaaj tej khoom siv kws yog hab zoo rua cov ua num, hab chaav kawm, los loov tog tsev ua si, moog ncig, chaw ua noj hab cov ua num rua gym (e.g., naab looj teg, naab siv, los thoob ntim khoom pov tseg). Cov nurse ua num rua Milwaukee Health Department yeej npaaj tog kev sis saab laaj txug tej txheej txheem nuav.

(6)
HIV hab cov neeg sis tw yeeb yaam

(a)
Lub meej mom tau koom kev siv dlaag zug, kev sis tw, yeeb yaam sis tw, hab lwm yaam kev lom zem yuav tsi yog ib lub laaj kaab thaiv tug neeg muaj mob HIV. Cov num tswv ua num rua tsev qha ntawv yuav nrhav txhua txuj kev lug tso cov miv nyuas kws muaj mob, los loov cov kws muaj HIV, lug koom tau txhua yaam yeeb yaam.

(b)
Cov ua num sawv dlawg yuav tsum ceev faaj tsi tu ncua txug cov cai tiv thaiv kev sis kis voog paug nyob ntawm cov chaw ca khoom hab txhua qhov chaw sis tw yeeb yaam. Phoo ntawv cai yuav tshaum txug tej nuav. Ntaub qhwv yuav tsum muaj txawm peem nyob txhua qhov chaw sis tw.

(c)
Cov xib fwb rua phaab tawm dlaag zug hab kev sis tw yuav tau txais kev txhawb nqaa kuas muaj ntaub qhwv lug ua chaw tiv thaiv lov loov cov khoom kws tug kom tswj teev kuas muaj. Kev cob qha cov miv nyuas txug kev tiv thaiv ntawm chaw ua si yuav los loov kev zaam kev voog paug HIV.

(7)
Kawm txug kev tiv thaiv HIV

(a)
Lub hom phaj kawm txug kev tiv thaiv HIV yog npaaj kuas muaj kev noj qaab haus huv hab txu tug cwj pwm tsi zoo kws ua rua tuab neeg laam ca le tau tug mov HIV. Kev qha nuav yuav:

1.
muaj qha nyob huv kindergarten txug qeb kaum ob, tsim kev paub hab txawj, hab kuas raws le kev luj hlub, yaam ntxiv, hab tug neeg txuj kev cai;

2.
ca cov tuab neeg kws yeej tau kawm hab paub txug cov khoom ntawd lug ua teg num, nrug kev txhawb qaa raws le ua tau;

3.
siv tug qauv kws tshawb nrhav tau tas yeej ua num zoo;

4.
ua xim yeem log raws tug kom tswj kws Centers for Disease Control and Prevention (CDC) ua tug tsim;

5.
qha qhov zoo ntawm kev tsi kheev sis dleev, haus cawv, hab lwm yaam tshuaj;

6.
los loov qhov tseeb txug kev txu voog paug HIV hab kawm blood-borne pathogen;

7.
los loov kev tsom xaam/luj kev zoo kev phem;

8.
txu cov miv nyuas kev khuam sab; hab

9.
muab cov nam txiv hab tsev neeg tuaj ua tswv rua kev cob qha.

(b)
Nam txiv hab cov saib miv nyuas yuav muaj caij saib tej ntawv has txug kev tiv thaiv kev voog paug HIV hab tej khoom lawm yaam. Cov ua num huv tsev qha ntawv yuav tau paab cov nam txiv los cov saib miv nyuas kws thov kev paab txug kev sis thaam txug voog paug HIV nrug puab cov miv nyuas. Yog ib tug nam txiv twg sau ntawv tuaj thov tug principal tas tsi pub nwg tug miv nyuas nkaag kawm tej xuv txug kev tiv thaiv HIV nyob huv tsev qha ntawv, hab laav tas nwg maam qha tom tsev los lwm qhov, yuav tau zaam txim rua tug miv nyuas ntawd yaam tsi raug nplua.

(c)
Hauv paug qha ntawv yuav siv zug koom teg rua kev tiv thaiv HIV nyob huv zog lug qha cov miv nyuas saab nrau tsev kawm ntawv hab lwm cov hluas txug tej xim txheej kws yuav ua rua puab ca le laam tau tug mob HIV.

(8)
Kev paab lwm yaam

Cov thawj huv tsev qha ntawv yuav tuav rawv kev kaw lug hab xaa xuv tawm kuas muaj kev yooj yim rua cov miv nyuas kws pum zoo moog saab laaj txug puab cov teeb meem HIV hab moog kuaj hab lwm yaam kws txuam yuaj txug kev paab ntsig txug HIV raws le tsim nyog. Kev tshaaj xu txug tej kev paab muaj nyob huv zog yuav ca muaj txawm peem rua ntawd los yuav lu rua huv chaav ua num luj los huv guidance office rua cov kws zoo sab xaav yuav kev paab.

(9)
Cov cob qha cov ua num

Cov ua num yuav tau koom qhov Blood-borne pathogens/kev cob qha txug HIV huv xyoo, huv puab lub tsev qha ntawv, kws yuav has txug cov xuv tseeb hab tshab; qha cov txheej txheem tswj kev voog paug; muab xuv txug cov cai tshab huv xeev, koom txoos, hab tsev qha ntawv cov cai txug HIV; paab cov ua num thov cov nam txiv nquag paab hab kev cob cog rua zej zog; hab los loov kev cob qha puag xyoo.

(10)
Saib cov cai dlua

MPS lub hauv paug yuav tau saib cov cai nuav dlua txhua peb (3) lub xyoo nrug rua kev saab laaj nrug Milwaukee Health Department, Wisconsin HIV Primary Care Support Network, hab MPS HIV Advisory Committee.

